
ANNOTATSIYA 

Maqolada jadidchilik harakati namoyandalaridan biri Mirzo Sirojiddin Hakimiyning sayohat 
davrida ko‘plab voqealar va jarayonlarning guvohi bo’lgani, Rossiya imperiyasi mustamlakasi 
sharoitida yashayotgan Turkistonning tobeligi sabablarini, Turkiston jamiyatining bilimsizligi va 
uni uyg‘onishga, Vatan uchun birlashishga va uning rivojlanishi yo‘lida ilm olishga hamda mehnat 
qilishga doir chaqiriqlari, taraqqiyotga erishish uchun maorif sohasini rivojlantirish va isloh qilish 
kerakligiga doir ma’lumotlar keltirib o’tilgan. 

Kalit so’zlar. Jadidchilik harakati,  Turkiston jamiyati, safar, nifoq, “Utlubu l-ilma va lav 
bis-Sin”, ovro‘po, kufr, madrasa, ta’lim, tarbiya. 

  
Тамара Рузиева,  

преподаватель кафедры истории  
Навоийского государственного университета 

 
ОБ ОБЩЕСТВЕ ТУРКЕСТАНА В ТРУДЕ МИРЗО СИРОДЖИДДИНА 

ХАКИМА «ТУХАФИ АХЛИ БУХАРА» 
АННОТАЦИЯ 

В статье рассматриваются переживания Мирзо Сирожиддина Хакими, одного из 
представителей движения джадидов, во время его путешествий, в которых он стал 
свидетелем многочисленных событий и процессов. В статье освещаются причины 
подчинения Туркестана колониальному господству Российской империи. Также 
представлены призывы автора к пробуждению невежественного и необразованного общества 
Туркестана, объединению ради родины, приобретению знаний и работе на благо развития 
страны. Подчеркивается важность развития и реформирования сферы образования как 
ключевого пути к прогрессу. 

Ключевые слова: джадидское движение, туркестанское общество, путешествия, 
раздор, «Утлубу л-илма ва лав бис-син», Европа, неверие, медресе, образование, воспитание. 

Tamara Ruziyeva,  
Lecturer Department of History 

Navoi State University 
 

ABOUT THE SOCIETY OF TURKESTAN IN MIRZO SIROJIDDIN HAKIM’S 
WORK “TUHAFI AHLI BUKHARA” 

ABSTRACT 
This article discusses the experiences of Mirzo Sirojiddin Hakimiy, one of the 

representatives of the Jadid movement, during his travels, in which he witnessed numerous events 
and processes. The article highlights the reasons behind Turkestan’s subjugation under the colonial 
rule of the Russian Empire. It also presents the author’s calls for awakening the ignorant and 
uneducated society of Turkestan, uniting for the sake of the homeland, acquiring knowledge, and 
working for the country's development. The importance of developing and reforming the field of 
education as a key path to progress is emphasized. 

Index Terms: Jadid movement, Turkestan society, travel, discord, “Utlubu l-ilma va lav 
bis-Sin,” Europe, infidelity, madrasa, education, upbringing. 

  
1.Dolzarbligi: 
Jadidchilik yoki jadidizm XIX asr oxiri XX asr boshida Turkiston, Kavkaz, Qrim, Tatariston 

hayotida muhim ahamiyat kasb etgan ijtimoiy-siyosiy, ma’naviy-ma’rifiy, siyosiy harakat 
hisoblanadi. Turkistonda jadid ziyolilarining butun bir avlodi, o‘lka ma’naviy-ma’rifiy soha 
taraqqiyotiga, milliy madaniyatning rivojlanishiga katta hissa qo‘shgan namoyandalari vujudga 
keldi. Jadidchilikning asosiy g‘oyalari va maqsadlari Turkistonni o‘rta asrlar qoloqligi va diniy 
xurofotdan ozod qilish, shariatni isloh qilish, xalqni ma’rifatli qilish, dunyoning ilg‘or davlatlaridan 
ko‘p jihatdan ortda qolgan Turkiston xalqlarini bo‘lajak fojialardan ogoh etish, jamiyat hayotini 
inqilobiy – zo‘rlik yo‘li bilan emas, balki tadrijiy-ma’rifiy yo‘l bilan ijobiy tomonga o‘zgartirish 
jadidchilik harakatining asosiy maqsadi, kurash usuli edi.[1] Ziyolilar dastlab chorizmga qarshi 
kurashni xalqni asriy qoloqlikdan uyg‘otish – siyosiy-ma’rifiy jabhadan boshlashga qaror qildilar. 
Jadidchilik harakati ana shunday tarixiy bir sharoitda Turkiston mintaqasida rivojlanish uchun 
o‘ziga qulay zamin topdi. Shunday ekan, jadidchilik harakati namoyandalari faoliyatini o‘rganish 
tarixshunoslikning yirik yo‘nalishlaridan biri sifatida doimo olimlar diqqat-e’tiboridagi dolzarb 
masala bo‘lib, bu yo‘nalishda ko‘plab tadqiqotlar amalga oshirilgan va bu jarayon davom 
etayotganini ko’rish mumkin. 

2.Metodlar: 
Maqola umum e’tirof etilgan metodlar, jumladan tarixiy-taqqoslash, qiyosiy-tahlil, 

tizimlashtirish, xolislik tamoyillari asosida yoritilgan bo‘lib, bugungi kunda jadidchilik harakati 
namoyandalari faoliyatini o‘rganish, ayniqsa Mirzo Sirojiddin Hakimning o‘rni beqiyos ekanligi, 
o‘lka ma’naviy-ma’rifiy soha taraqqiyotiga, milliy madaniyatning rivojlanishiga katta hissa 
qo‘shgan namoyandalardan biri sifatida  ochib berilgan. 

3.Tadqiqot natijalari: 
XX asr boshlarida Turkistonda vujudga kelgan jadidchilik harakati namoyandalari 

faoliyatini o‘rganar ekanmiz, ularning barcha sohalarda ibrat va o‘rnak bo‘lganlarini ko‘ramiz. 
Buxoro jadidchilik harakatini qo‘llab-quvvatlagan, islohotchilik harakatida ishtirok etgan va 
iqtisodiy jihatdan rag‘batlantirgan Mirzo Sirojiddin jamiyatdagi muammolar, milliy nuqsonlar, 
ta’lim-tarbiya masalalarini kun tartibiga qo‘ydi hamda ularni bartaraf etish choralarini izladi. U 
Eron, Afg‘oniston, Hindistonda bo‘lib, uzoq yillar sayohatlar, savdo-sotiq, ko‘pincha zamonaviy 
ilm-fanni o‘rganish bilan shug‘ullanib, boy tajriba orttirdi. Fransiya va Rossiyada ham bo'lib u 
yerda ham dunyo madaniyatlari haqida ma'lumot olishga va u yerda yashovchi xalqlarning xilma-
xil madaniyatlari bilan tanishishga intildi. 

Mirzo Sirojiddin ta’lim va tarbiyali bo‘lishning bir usulini bu safarga chiqishda deb biladi. 
Sayohat davrida ko‘plab voqealar va jarayonlarning guvohi bo‘lish insonning bilimini oshiradi, 
tarbiyasidagi qusurlarni bartaraf etadi deb hisoblaydi:  

“Safar nima? Boisi ilmu hunar bilgay, 
Safar nima? Tajribai xayru shar bo‘lgay. 
Safardir har ishda intiho, 
Safardan har xomning pishib etgay”.[2] 
Mirzo Sirojiddin Rossiya imperiyasi mustamlakasi sharoitida yashayotgan Turkistonning 

tobeligi sabablarini milliy nuqsonlardan izlaydi. Bir paytlar dunyoni boshqargan Turkistonning 
bugungi mag‘lubiyati va tanazzulining asosiy sababi birlik, shijoat, adolat yo‘qligi, bilimsizlikda 
deb biladi: “O‘zimizning mag‘lub va tobeligimizni ham ko‘z bilan ko‘rsak. U barcha taraqqiyotning 
sababi nima edi? Va bu barcha tanazzulga kim sabab bo‘ldi? U paytda sher bo‘lish nimadan edi? 
Keyin tulki bo‘lish nimadan bo‘ldi? Ha u payt shijoatimiz bor edi, hozir falokat, u payt ogoh edik, 
endi xarob bo‘ldik. Sabab nima va boisi kim? Bularning sababu boisi shuki u payt birlashar edik, 
hozir nifoq (to‘zilgan). U paytda g‘ayrat va diniy himmatimiz bor edi, hozir dunyoviy muhabbat. U 
paytda din g‘amini er edik, hozir dunyo g‘amini. U payt adolat qilardik, hozir zulm. U payt butun 
dunyodan olim edik, hozir eng bilimsiz xalq bo‘ldik. Dunyoning sharq-u g‘arbi barchasi bizga 
muhtoj edilar va bizdan namuna olardilar. Endi biz dunyo xalqiga to‘liq mag‘lub va qo‘l 
ostidamiz”.[3] 

U sayohati qilish chog’ida Germaniya davlatiga borib boshlang‘ich maktablarni ko‘rgani va 
har bir maktabda 100 yoki 500 nafargacha bola ta’lim olishini, har bir maktabda turli xil 
ma'lumotlarga ega, bir nechta tilga ega bo'lgan bir nechta o'qituvchilar dars berishini, har bir fan 
o’qituvchisi alohida hisoblanib, har bir sohaning o’ziga xos maktabi mavjudligini shuningdek, bu 
maktablarda ayollar ham erkaklar ham birdek ta’lim olishini, biroq, erkaklar maktabi ko'proq 
ekanligini alohida ta’kidlab, ba'zi fanlar erkaklar uchun ixtisoslashganligini xursandchilik bilan 
ta’riflab beradi.  

Maktab eshiklari ikki tomondan bog'ga ochiladi. Maktab binosi ham uch qavatli bo‘lib, har 
bir qavatda o‘z o‘qituvchisi bor, har bir qavatda o‘n nafar o‘qituvchi va yordamchi dars beradi. 
Maktab zamini toza, yog‘li yong‘oq yog‘ochlari bilan yaxshi ta’minlangan edi. Bolalarning yozuv 
taxtasi va stollari shu qadar toza va sayqallanganni alohida ta’kidlab tasvirlab beradi. U bu yerdagi 
maktablardagi sharoitlarni tasvirlash jarayonida uning ko’z o’ngida “darrov maktablarim, kir 
partalarim, bolalarga g‘azablangan shahzodadek munosabatda bo‘lgan savodsiz o‘qituvchilarim 
yodimga tushdi” deya xo’rsinib o’z yurtini ko’z oldiga ilmsizlikdan aziyat chekkan xalqi 
gavdalanadi. Bir paytlar butun dunyo tamaddunini boshqargan Turkiston ilmsizlik tufayli jar 
yoqasiga kelib qoldi, ilmni xor qilgani uchun o‘zi ham xor bo‘ldi, deb xulosa qiladi: “Ki biz ilmni 
xor qildik, xor bo‘ldik.[3] 

Mirzo Sirojiddin islom dini ilm tarafdori bo‘lganligi, Muhammad payg‘ambar hadislarida 
ham ilm o‘rganishga alohida urg‘u berganligini ta’kidlab, bu kimga qarata aytilgan, degan savolni 
qo‘yadi. Evropaliklar ilm-fanni barcha sohalarini o‘zlashtirib, texnika inqilobi qilgan bir paytda 
Turkistonning bu borada ancha orqada qolib ketganligidan afsuslanadi: “Utlubu l-ilma va lav bis-
Sin” (Ilmni talab qiling, agarchi u Chinda bo‘lsa ham) kimga qarata aytilgan bo‘lsa? Nima sabab 
bo‘ldiki, barcha ilmu fanni ular (evropaliklar) oldilar, biz ularning ilmu faniga muhtoj bo‘ldik va er 
yuzining barchasini ular tasarruf etdilar. Biz ularning qo‘li ostida bo‘ldik. Nima uchun biz 
ko‘chada, iflos (nopok) bozorlarda yashab ishlashimiz, issiq quyoshlarda dehqonchilik qilib narsaga 
ega bo‘lishimiz va ularga bergan san’atlarimiz evaziga o‘zimizni tilanchi qilishimiz kerak”.[4]  

Yevropaliklar tomonidan butun dunyoni egallash uchun olib borayotgan harakatlari, 
egallangan yurtlarning xom ashyo bazasiga aylantirilayotganligi, boyliklarining tashib 
ketayotganligining sababi ham Turkiston jamiyatining bilimsizligidan deb biladi: “Biz Osiyo 
xalqining barcha boyliklarini ular (Yevropa) olib ketar ekan ular boy bo‘lmasdan kim boy bo‘ladi? 
Ozgina fikr-u biroz ong kerakdir. Axir biz ham ular kabi odammiz, bizni ham tafakkurimiz aqlimiz 
bor. Bizni ham ko‘nglimiz yaxshi uylarda yashashni xohlaydi, bizni ham ko‘nglimiz shahrimiz 
obodu imoratlari yaxshi bo‘lishini xohlaydi. Biz ham boy bo‘lishni xohlaymiz. Bizni dunyoda 
hirsimiz ulardan ko‘proqdir. Biz hech vaqt dunyoni tark etib, go‘shanishinlikni kasb etmaganmiz. 
Ammo biz duo chizig‘ini yo‘qotib, kirish yo‘lini bilmaymiz. O‘z umrimizni ayshu ishrat, o‘yin va 
ahamiyatsiz narsalarga sarflaymiz. O‘z farzandlarimizni ta’lim-tarbiya qilmaymiz”.[5] 

Muallif yunon faylasuflarining davlat va jamiyat haqidagi fikrlari ortidan ergashishni ham 
qattiq qoralaydi. Islom dinining muqaddas kitobi Qur’oni karimda hamma savolga javob borligi, 
uni chuqur o‘rganish kerakligi, yunon faylasuflari fikrlarining dunyo va oxirat uchun hech qanday 
foydasi yo‘qligi ekanligini ta’kidlaydi: “Biz haligacha ilm ortidan ovoramiz, o‘zimizning diniy 
ilmlarimizni tark etib, yunonlarning bir necha ming yillik chirigan faylasuflarining ortidan 
yuribmizki, bizning na dunyo va na oxiratimizga foydasi bor?”.[5] 

 Turkiston ziyolilarini va xalqini Muhammad payg‘ambar buyurganlariga amal 
qilishga chorlaydi. Amal qilmaslik salbiy oqibatlarga olib kelishidan ogohlantiradi: “Biz kim o‘z 
payg‘ambarimiz buyurganiga amal qilmadik, albatta xoru zor bo‘lamiz va ajnabiylarga oyoq osti 
bo‘lamiz”.[6] 

Mirzo Sirojiddin Turkiston jamiyatidagi xiyonat, yolg‘on va aldashlardan norozi bo‘ladi. 
Islom dinini niqob qilib, o‘z dindoshi, millatdoshini aldayotgan ayrim amaldorlar va shaxslarning 
bu ishlarini illat deb ataydi. Bu illatlar ham xorlikka etaklayotganidan tashvishga tushadi: “Bizning 
odamlar o‘z birodarlarimizga xiyonat qilish fikrida bo‘lib, bir-birimizning huquqlarimizni buzib 
o‘zlashtiramiz. Bizning ishimiz qalloblik, yolg‘on va aldashdir. Garchi bizga qur’oniy va’dalar va 
rahmoniy va’dalar berilgan bo‘lsa-da, qulog‘imizga umuman kirmaydi. Va biz bu buyruqlarga amal 
qilmaymiz. Budirki, xoru zor bo‘ldik”.[7]  

Taraqqiyparvar vatanini obod va ozod ko‘rishni istaydi, uning taraqqiyoti uchun islohotlar 
zarurligini uqtiradi. Turkiston jamiyatini uyg‘onishga, Vatan uchun birlashishga va uning 
rivojlanishi yo‘lida ilm olishga hamda mehnat qilishga chaqiradi: “Vatandirki, uning muhabbati 
koinot faxri. Biz aziz vatanimizning qadrini bilmay uning obodligi va islohiga harakat qilmaymiz. 
Ayb vatanimizda emas, ayb bizning o‘zimizda”.[8] 

Buxoroning Yevropa mamlakatlaridan taraqqiyot jihatdan orqada qolganidan afsuslanib: 
“Hozir ovro‘poliklarning ishi shu darajaga borganki, temir yo‘l mashinalaridan tortib to kemalari va 
osmon tayyoralarigacha elektrik nurini bera oladilar. Biz esa hanuzgacha eshak minib yuribmiz”, — 
deydi. Ammo Mirzo Siroj bundan tushkunlikka tushmaydi, u Buxoroning kelajagiga ishonadi va 
taraqqiyot asosini ilm, hunar va tarbiyaga bogʻlaydi. Taraqqiyotga erishish uchun maorif sohasini 
rivojlantirish va isloh qilish kerakligini taʼkidlab: “Biz, Osiyo xalqi, ovro‘poliklardan taraqqiyot 
jihatidan orqada qolgan bo‘lsak ham, hali vaqt bor, qo‘limizdan chiqib ketgan ilm va sarvatni qayta 
qo‘lga olishga, bugungi faqirlikdan qutulishga imkoniyatimiz bor, taraqqiyot va obodonchilikni 
yo‘lini to‘sadigan biror narsa ko‘rinmaydi va hech kim bizning yuzimizga ilm va hunar eshiklarini 
yopgani yo‘q. Bizning taraqqiyotimiz ilmga bogʻliqdir. Biz maktab va madrasalarimizdagi taʼlim va 
tarbiyani isloh qilishimiz kerak”[9], — deb o‘z fikr-mulohazalarini taqdim etadi. 

 Ma’lumki, Rossiya imperiyasi Turkistonni egallagach, ko‘chirib keltirgan aholisi 
uchun ibodatxonalar qurdirgan va doimiy ravishda ularni ta’mirlab turgan. O‘lkadagi masjidlar esa 
yildan yilga xarob bo‘lib borgan. Mirzo Sirojiddin mustamlakachilar bu xarobalikdan mamnun 
bo‘lgani holda Turkiston aholisining o‘z masjidlarini obod saqlash uchun kurashmayotganidan 
afsuslanadi: “Butxonaning obodligi bizning buzuqligimizdan, jamiyatning kufrligi (kofirligi) 
bizning parokandaligimizdan. Islomda ayb yo’q,  Har aybki bor bizning musulmonligimizdan”.[8] 

4. Xulosa: 
Xulosa qilib aytganda, dunyoning turli o‘lkalarida bo‘lgan Mirzo Sirojiddin o‘z yurtini u 

yerdagi taraqqiyot bilan taqqoslagan. Turkiston jamiyatidagi nuqsonlarni sanab, ularning kelib 
chiqish sabablarini ko‘rsatgan. Turkiston xalqini birlashishga, islom dinini asrashga, taraqqiyot 
uchun ilm olishga chorlagan jadid harakati namoyandasi sifatida gavdalanadi va har bir yosh 
avlodning ilm yo’lida izlanishlar olib borishda shuningdek, uning merosini o‘rganish, targ‘ib-
tashviq qilish lozim ekanligi ta’kidlanadi. 

